
Vatanga xizmat demak!

https:/www.facebook.com/zarnews.uz @zarnews_uz https:/twitter.com/zarnews_uzZ www.zarnews.uz1913-yil aprel oyidan chiqa boshlagan

2024-yil 31-avgust, shanba, 
100-101 (23.977-23.978)-son

Mehnatkash, 
fidoyi 

yurtdoshilarimizni 
o‘zimning 
eng yaqin 

qadrdonlarim, 
sadoqatli 

safdoshlarim deb 
bilaman.

Shavkat 
MIRZIYOYEV.

BIZ BIR BO‘LSAK – YAGONA XALQMIZ, BIRLASHSAK – VATANMIZ!

– Davlat mukofotiga sazovor bo‘lish – 
bu davlat rahbarining e’tirofi, juda katta 
faxr,  – dedi viloyat hokimi E.Turdimov 
marosim avvalida. – Chunki har bir inson 
o‘z hayoti davomida zimmasidagi vazifani 
sharaf bilan, vijdonan bajarish jarayoni-
da buning uchun elning, rahbariyatning 
nazariga tushadi, olqish, duo oladi. 
Zahmatli mehnatlar yurt sarboni tomoni-
dan e’tirof etilib, davlat mukofotiga loyiq 
ko‘rilsa, kuchiga kuch, g‘ayratiga g‘ayrat 
qo‘shiladi. Qolaversa, bu boshqalarni 
ham faollikka chorlaydi. Bugun sizlar ana 
shunday sharafga munosib ko‘rilgan, 
Samarqandning eng faol, fidoyi, jonkuyar 
insonlarisiz. Barchamiz sizlar bilan faxrla-
namiz, ibratli faoliyatingiz, hayot yo‘lin-
gizni boshqalarga ibrat qilib ko‘rsatamiz.

Bu yil viloyatimizdan o‘z sohasining 
fidoyisi bo‘lgan usta-hunarmandlar, 
nuroniylar, tajribali rahbarlar, ta’lim, tib-
biyot sohalari va mahalla tizimi xodimlari, 
tadbirkorlar, tomorqachilar, kommunal 
xo‘jalik vakillari, huquq-tartibot idoralari 
xodimlari – yigirma nafarga yaqin inson-
lar davlat mukofotlari bilan taqdirlandi.

Marosimda davlat mukofotlarini Prezi-

dent nomidan viloyat hokimi E.Turdimov 
topshirdi.

Tadbirda mukofotlanganlar so‘zga 
chiqib, e’tirofdan minnatdorliklarini bildir-
dilar.

– Mahalla tizimida ishlab, doim odamlar 
orasida bo‘lganimiz uchun hech ikkilan-
may ayta olamanki, chindan ham inson 
qadri ulug‘lanayotgan yurtda yashayapmiz, 
– deydi Oqdaryo tumanidagi O‘zbekis-
ton mahallasi xotin-qizlar faoli,  “Mehnat 
shuhrati” ordeni sohibasi Matluba Esh-
murodova. – Aholining barcha qatlami, 
ayniqsa, ijtimoiy ko‘makka muhtoj kishi-
lar, xotin-qizlar davlat e’tiborida. Har bir 
kishiga munosib turmush sharoiti yaratish, 
o‘qishi, ishlashi, oila tebratishi uchun 
sharoit yaratib berilmoqda. Davlatimizning 
ana shu insonparvar siyosatini eng quyi 
tizim bo‘lgan mahallada amalga oshirishga 
hissa qo‘shayotganimdan faxrlanaman. 
Kamtarona mehnatlarim yuksak baholan-
ib, davlat mukofotiga loyiq ko‘rilganimdan 
boshim ko‘kka yetdi.

Marosimdan so‘ng tadbir qatnashchi-
lari uchun bayram dasturxoni yozildi.

A.ISROILOV.

Samarqand shahrida o‘tkazilgan 
“Sharq taronalari” XIII xalqaro 
musiqa festivali yakunlandi.
Jahonning 80 ga yaqin mam-
lakatidan 400 nafardan ziyod 
vakil xalqaro musiqa festivali-
da qatnashib, san’at tinchlik, 
do‘stlik va hamjihatlik ramzi 
ekanligini namoyon etdi.

Chorak asrdan ortiq vaqtdan buyon 
an’anaviy ravishda o‘tkazib kelinayotgan 
festivaldan ko‘zlangan asosiy maqsad ham 
dunyo xalqlari milliy musiqa madaniyati 
an’analarini targ‘ib etish va asrab-avay-
lash, tili, dini, millatidan qat’i nazar, barcha 
xalqlarni san’at orqali bir-biriga yaqinlashti
rish va ular o‘rtasidagi do‘stlik aloqalarini 
mustahkamlashdir. Ayniqsa, bugun dun-
yoning manzarasi o‘zgarib borayotgan 

globallashuv davrida bunday nufuzli san’at 
bayramlarini o‘tkazishning ahamiyati beqi-
yos.

Buni davlatimiz rahbari festivalning tan-
tanali ochilish marosimidagi tabrik so‘zida 
ham qayd etib, yangi O‘zbekiston tashqi 
siyosatining tub mohiyatini turli davlatlar 
bilan tinchlik va hamkorlik, do‘stona mu-
nosabatlarni rivojlantirish tamoyili tashkil 
etishini ta’kidladi.

To‘rt kunlik dastur bo‘yicha barcha tad-
birlar, anjuman va ko‘rgazmalar yakunlandi. 
Avgustning so‘nggi kunlarida dunyo san’at 
ahlining bosh sahnasiga aylangan Registon 
maydonida “Sharq taronalari” XIII xalqaro 
musiqa festivali g‘olib va sovrindorlarini 
taqdirlash marosimi bo‘lib o‘tdi.

Dastlab festival qatnashchilari “Eng faol 
ishtirokchi”, “Eng yosh ishtirokchi”, “Mux-
lislar e’tirofiga sazovor bo‘lgan eng yaxshi 
ishtirokchi”, “Eng yaxshi cholg‘u musiqa-
si ijrochisi” kabi nominatsiyalar bo‘yicha 
taqdirlandi.

Samarqand viloyati va shahar hokimli-
gi hamda boshqa tashkilotlarning maxsus 
mukofotlari topshirildi.

Mo‘g‘ulistonning “Batbayar Batn
yam” jamoasi, Yaponiya vakili Mashu 
Kamazaki va Rossiyaning “Shimoliy xor” 
ansambli uchinchi darajali diplom va 2 
ming AQSh dollaridan pul mukofotlari 
bilan taqdirlandi.

Ikkinchi o‘ringa Qozog‘istonning 
“Atameken” musiqiy guruhi hamda mam-
lakatimiz vakillari – “Maqom Band” jamoasi 
a’zolari Alisher Ahmedov va Fazilat Ahme-
dova sazovor bo‘ldi. Ularga 3,5 ming AQSh 
dollaridan pul mukofoti, diplom va boshqa 
sovg‘alar topshirildi.

Festivalning birinchi o‘rin va 5 ming 
AQSh dollari miqdoridagi pul mukofoti 
Turkmaniston milliy musiqa ansambliga 
berildi.

Xalqaro hakamlar hay’ati xulosasi-

ga ko‘ra, “Sharq taronalari” XIII xalqaro 
musiqa festivalining bosh sovrini Ozarbay-
jonning “Semurg‘” muqom ansambliga 
berildi.

G‘olib jamoaga 10 ming AQSh dollari pul 
mukofoti va esdalik sovg‘alari topshirildi. 

– Qardosh O‘zbekiston zaminida o‘tka-
zilgan nufuzli san’at bayramida g‘olib 
bo‘lganimizdan xursandmiz, – deydi 
"Semurg‘" muqom ansambli vakili Elnur 
Mikailov. – Aslida bu san’at bayramida qat
nashish, Registonda qo‘shiq kuylashning 
o‘zi katta sharaf. G‘olib bo‘lish esa bar-
cha ishtirokchilarning eng katta orzusidir. 
Chiqishlarimizga munosib baho bergan 
hakamlardan, bizni qo‘llab-quvvatlagan 
tomoshabinlardan minnatdormiz.

Marosimda yurtimiz san’at ustalari va 
yosh ijrochilar, festival g‘oliblari ishtirokida 
konsert dasturi namoyish etildi.

Festival g‘oliblarini taqdirlash marosimi
da Madaniyat vaziri Ozodbek Nazarbekov, 
viloyat hokimi o‘rinbosari Rustam Qobilov, 
Samarqand shahar hokimi Fazliddin Uma-
rov ishtirok etdi.

Fazliddin RO‘ZIBOYEV,
“Zarafshon” muxbiri.

Bugun, 31-avgust kuni soat 19:00 da Samarqand shahrining 
“Mo‘jiza” amfiteatri hamda Qorasuv shaharchasidagi “Yangi O‘zbekiston” 

bog‘ida davlatimiz mustaqilligining 33 yillik bayrami tantanalari bo‘lib o‘tadi.

Fidoyilar taqdirlandi
Viloyat hokimligida Prezidentimizning tegishli farmonlariga ko‘ra, 
Vatanimiz mustaqilligining 33 yilligi arafasida davlat mukofotlari 
bilan taqdirlangan bir guruh yurtdoshlarimizga ushbu mukofotlar-
ni topshirish marosimi o‘tkazildi.

«Shuhrat»ning asosi mehnatda
Faoliyatim davomida yuz yoshga to‘lganlarning, 90 yoshdan osh-
ganlarning ko‘pchiligi bilan suhbatlashganman, ularning hamma-
sida bitta umumiylik bor. U ham bo‘lsa, mehnat, tinimsiz harakat. 
Qizig‘i, ularning yaqinlari ham «Onangizning 100 yoshga kirish siri 
nimada deb o‘ylaysiz?» degan savolimizga birinchi navbatda “Onam 
juda mehnatkash ayol, esimni bilganimdan beri onamni mehnatda 
ko‘rganman”, deb javob berishadi. 

Yaqinda Prezidentimiz farmoniga 
ko‘ra “Shuhrat” medali bilan taqdirlangan 
ishtixonlik Buvsara Saidovaning farzan-
dlari bilan suhbatlashganimda ular ham 
xuddi shu fikrni bildirishdi. 

Yetti nafar farzandning onasi, 80 ga 
yaqin nevara, chevara, 70 ga yaqin evara 
va hatto bir nafar pannevaraning momo-
si Buvsara ona asli Kattaqo‘rg‘onning 
Moybulog‘idan. Ishtixonga kelin bo‘lib 
tushgach, turmush o‘rtog‘i Avazxon 
Saidov bilan hayotning goh murakkab, 
goh xotirjam va baxtli davrlarini ko‘rdi. 
Urush yillaridagi qiyinchiliklarni mehnat 

bilan o‘tkazdi. Ammo nolimadi, o‘zini 
ayamay ishladi. Bog‘dorchilikda pesh-
qadam bo‘lishdi, pilla topshirish rejasini 
necha o‘n yillar davomida hammadan 
yuqori darajada uddaladi. 

Bayram arafasida onaxonga dav-
latimizning yuksak mukofoti viloyat hokimi 
o‘rinbosari Zebiniso Rahmonova hamda 
Ishtixon tumani hokimligi mas'ullari to-
monidan tantanali tarzda topshirildi. 

- Bu kunlarning har bir lahzasi aziz, 
qadrli, - deydi onaxon o‘z minnatdorchilig-
ini izhor etarkan. – Tinch, hamma sharoit-
lari yaratilgan zamonda non topish uchun 
harakat – bu eng katta baxt. Mehnat 
qilgan odam farovon yashaydi. Lekin 
qiyin zamonlar, dalada besh daqiqa dam 
ololmay ishlashning zahmati osonmas. 
Shu kunlarni boshimizdan o‘tkazdik, lekin 
o‘shandayam nolimadim. Nolishdan or-
tiqroq baxtsizlik yo‘q, aslida. 

Bog‘ixon mahallasida doim namunali 
oila sifatida el hurmatida bo‘lgan ush-
bu oila bugun ham odamlarning e'tibori 
va e'zozida. Buning zamirida ham halol 
mehnat, fidoyilik bo‘lsa, ajabmas.

G.MO‘MINOVA.

Bosh sovrin – Ozarbayjon 
muqomchilarida

Prezidentimizning 2024-yil 24-avgustdagi 
«O‘zbekiston Respublikasi davlat mustaqil-
ligining o‘ttiz uch yilligi munosabati bilan 
harbiy xizmatchilar va huquqni muhofaza 
qilish organlari xodimlaridan bir guruhini 
mukofotlash to‘g‘risida»gi farmoniga ko‘ra, 
O‘zbekiston Respublikasi Mudofaa vazirligi 
Oliy sport natijalarini rivojlantirish markazi 
sport bo‘limi yo‘riqchi-sportchisi, bulung‘urlik 
Sitora Turdibekova “Jasorat” medali bilan 
mukofotlandi.

Kattaqo‘rg‘on tumanida Kadastr agentligi va Davlat kadastr 
palatasi bo‘limining yangi binosi foydalanishga topshirildi.

* * *
Shuningdek, tuman tibbiyot birlashmasiga yangi multispiral 
kompyuter tomografiyasi (MSKT) apparati o‘rnatildi.

Narpay tumani Oqtosh shahri, Yangiobod mahallasining 1 kilo-
metrlik ichki yo‘llariga asfalt qoplamasi yotqizildi.

* * *
Tumanning Tepa mahallasidagi diagnostika, kardiologiya,  tib-
biy davolanish, nevrologiya, terapiya, ginekologiya xizmatla
rini ko‘rsatishga mo‘ljallangan "Doktor Usmonov klinikasi" ish 
boshladi.

Nurobod tumanidagi Navro‘z mahallasida 5 qavatli, 20 xonadonli 
yangi ko‘pqavatli turarjoy aholi ixtiyoriga topshirildi.

Oqdaryo tumani Primkent mahallasidagi "Kelajak" kutubxonasi 
qoshida IT o‘quv markazi ochildi.

Milliy gvardiyaning Qo‘shrabot tumani bo‘linmasi yangi binoga ega 
bo‘ldi.

MUSTAQILLIK TUHFALARI

E’zoz

E’tirof



2 2024-yil 31-avgust, 
shanba Mustaqillik bergan saodat

Viloyat statistika 
boshqarmasiga ko‘ra, 

joriy yilning yanvar-iyul 
oylarida viloyatda 5 991,2 
milliard so‘mlik qurilish 
ishlari bajarilib, o‘sish 

sur’ati 2023-yilning 
yanvar-iyul oylariga 
nisbatan 107,0 foizni 

tashkil etdi.

O‘tkir ABDULLAYEV, 
jomboylik tomorqachi, 
“Shuhrat” medali sohibi:

Ixtiyorimizda 12 sotix tomorqa 
maydoni bor. Bu yerda kartoshka, 
makkajo‘xori, pomidor, bodring, 
loviya kabi xaridorgir ekinlarni ekib 
ko‘rdik. Har yili olgan mahsulotimiz 
juda katta daromad keltirmasa 
ham ro‘zg‘or kam-ko‘stiga xarj 
qilinardi. Keyin malina o‘simli-
gi haqida eshitib qoldim va uni 
yetishtirish, yaxshigina daromad 
olish mumkinligini o‘rgandim. 
2014-yilda tomorqamda 200 dona 
malina ko‘chati ekib, parvarish-
ladim. Ko‘chatlar o‘sha yilning 
o‘zida hosilga kirdi va parvarish-
laganim sari hosildorlik ortib bordi. 
Tomorqaning o‘zidan yaxshigina 
daromadga ega bo‘la boshladim. 
Tajribamdan ko‘rdimki, hech bir 
ekindan malina hosili kabi daromadga erishib bo‘lmas 
ekan. Keyin qo‘ni-qo‘shni, mahalladoshlarga malina 
ko‘chati tarqatdim va ular ham malina yetishtirish-
ni boshlashdi. Qisqa muddatda mahallamiz malina 
yetishtirishga ixtisoslashdi. Odamlar tomorqaning 
o‘zidan daromad ola boshladi.

2022-yilda Prezidentimizning tegishli qarorlari bilan 
ishsiz aholiga yer ajratib berish boshlandi. Biz o‘g‘il-qiz

lar va kelinlarimiz bilan 2 gektardan 
ko‘proq yer oldik, qarindoshlar, 
mahalladoshlarga jami 16 ta lotda 35 
sotixdan  yer berildi. Lekin ajratilgan 
yerlar ball-boniteti past ko‘plab fer-
mer xo‘jaliklari tashlab ketgan, gek-
taridan 30 sentner ham g‘alla olish 
qiyin bo‘lgan maydon edi. Shu bois 
biroz ikklanish bo‘ldi, ammo mehnat 
qilsang, yerning yomoni bo‘lmaydi, 
deya ishni boshladik. Yerga ishlov 
berdik, boyitdik, agrotexnik tadbirlar-
ni o‘tkazdik. Fevral oyida ko‘chatlarni 
ekdik. Qisqa vaqtda 5,5 gektarlik 
malina plantatsiyasi paydo bo‘ldi.       

Birinchi yilda har bir oila bitta lotdan 
20 million so‘mgacha daromad olgan 
bo‘lsa, uchinchi yildan 50-60 million 
so‘mgacha daromad qildi. O‘zbekiston 
malinasiga Qozog‘istonda ham talab 
yuqori, lekin hozir yetishtirilayotgan 
hosil ichki bozorni qondirolmayapti. 
Yevropa davlatlari va Sharqiy Osiyoda 

malinaga xaridor ko‘p-u, mahalliy navlarimiz ularga mos 
kelmadi. Shu bois yaqinda Rossiya va Polshadan yangi 
nav keltirib ekdik. Shu ishlarimiz tufayli “Lider tadbirkor” 
deb e’lon qilishdi. 

Bu boradagi mehnatlarimiz tufayli Prezidentimizning 
2024-yil 24-avgustdagi farmoniga ko‘ra “Shuhrat” med-
ali bilan taqdirlandim. Kichik mehnatimiz davlatimiz rah-
bari tomonidan e’tirof etilganidan behad minnatdorman.

Ma’lumki, yaqinda III ustozlar 
milliy forumi o‘tkazildi. Unda viloyat 
hokimi E.Turdimov navbatdagi o‘quv 
yilida tizimdagi muassasalarda “Yan-
gi O‘zbekiston maktab ostonasidan 
boshlanadi” degan ezgu g‘oya asosida 
ta’lim-tarbiya sifatini oshirish maqsadi-
da ustuvor vazifalarni belgilab berdi. 

O‘tgan yili ta’lim sifati past bo‘lgan 
maktablar soni 88 ta bo‘lgan bo‘lsa, bu 
yil 69 tani tashkil etdi. 2024-2025-o‘quv 
yilida bu maktablarga tuman, sha-
harlardagi namunali, ta’lim sifati yuqori 
bo‘lgan maktablar amaliy yordam 
ko‘rsatishi uchun biriktirildi. 

Umumta’lim maktablarida ta’lim 
sifatini yaxshilash maqsadida yangi loyi
halar amalga oshirilyapti. Mavjudlari ta-
komillashtirilyapti. Masalan, yangi o‘quv 
yili uchun “Zo‘r” loyihasi asosida 42 
nafar xorijlik mutaxassis jalb etildi. Ular 
ta’lim beradigan maktablarda mahalliy 

o‘qituvchilar uchun mahorat darslari 
tashkil etilishi rejalashtirilgan.

Shu paytga qadar har bir tuman va 
shaharning kasb-hunar turiga bo‘lgan 
ehtiyoji, moslashuvi hamda ixtisoslash-
ganligini inobatga olgan holda, viloyat-
dagi 16 ta maktabda 14 ta yo‘nalishda 
kasblar o‘rgatilayotgan edi. Endi har bir 
tuman va shaharda yana 5 tadan jami 
80 ta maktabda 24 yo‘nalish bo‘yicha 
kasb-hunarga o‘rgatish yo‘lga qo‘yila-
di. Yangi o‘quv yilidan boshlab jami 90 
ta maktabda yuqori sinf o‘quvchilariga 
kasb-hunar o‘rgatiladi. 

Yana o‘tgan o‘quv yili sarhisobiga 
nazar tashlasak, 9 nafar o‘quvchi fan 
olimpiadasining mamlakat bosqichida 
g‘olib bo‘ldi va umumjamoa hisobida 
respublikada birinchi o‘rinni egalla-
di. Yangi o‘quv yilida yanada yaxshi 
natijalar ko‘rsatib, bu natijani saqlab 
qolishni ham maqsad qilganmiz. 

Qo‘shrabot, Nurobod, Kattaqo‘rg‘on 
tumanlarining olis hududlarida boshqa 
viloyatdan kelib dars berayotgan taj
ribali o‘qituvchilar faoliyati ham yaxshi 
samara beryapti. Masalan, Nurobod tu-
manidagi 55-, Qo‘shrabotdagi 19-mak-
tablar bundan ikki yil avval qizil toifada 
edi. Boshqa viloyatdan kelib faoliyat 
boshlagan ustozlar sa’y-harakati bilan 
bu ta’lim muassasalari bugungi kunda 
yashil toifadagi maktablarga aylandi.

O‘tgan o‘quv yilida 68 ta maktab 
yangi baholash tizimiga o‘tkazilgandi. 
Buning natijasida ta’lim sifati oshgan va 
yuqori natijalarga erishgan ushbu mak-
tab jamoalariga 40 foizgacha ustamalar 
belgilanishi maktablar o‘rtasida sog‘lom 
raqobatni yuzaga keltirdi. Yangi o‘quv 
yilidan yana 50 ta maktabda yangi ba-
holash tizimi joriy etiladi. 

Ayni paytda viloyatimizdagi barcha 
maktablar yangi o‘quv yiliga shay turibdi. 
1-sinfga qadam qo‘yayotgan bolajon-
lar uchun Prezident sovg‘alari yetkazib 
berildi. “Bir bo‘lsak - yagona xalqmiz, 
birlashsak - Vatanmiz!” shiori ostida 
o‘tkaziladigan “Bilimlar kuni” tadbirlarini 
yuqori saviyada tashkil etish bo‘yicha 
ham chora-tadbirlar ishlab chiqildi. Tad-
birlarda, “Mustaqillik” soatlarida ishtirok 
etish uchun har bir maktabga hududlard-
agi rahbar xodimlar biriktirildi.

Shahzod ESHONQULOV,
viloyat maktabgacha va 

maktab ta’limi 
boshqarmasi boshlig‘i.

Mustaqilligimizning 33 yilligi arafasida Ingich-
ka boyitish fabrikasining ikkinchi navbatining 
ishga tushirilishi tantanali marosimga aylanib 
ketdi. Chunki uzoq yillar to‘xtab qolgan maz-
kur korxona nihoyat yangi quvvat va kuch bilan 
tiklangani ingichkaliklarni ish bilan ta’minlagani 
uchun bayramga ulandi. 

O‘tgan asrning 70-yillarida Ingichka yirik ruda 
qazib oluvchi konlari va qayta ishlovchi fabri-
kasi bilan mashhur bo‘lgan. Ammo keyinchalik 
mazkur konlarning ishlash rejimi ancha pasayib, 
ishlab chiqarish deyarli to‘xtab qoldi. Mam-
lakatimiz rahbari tashabbusi bilan 2022-yilda bu 
yerda konlar faoliyati va ishlab chiqarishni tiklash 
bo‘yicha keng miqyosda ish boshlandi. O‘sha yili 
loyihaning birinchi bosqichi ishga tushirilib, yiliga 
100 tonna volfram konsentratini olish yo‘lga 
qo‘yildi hamda 82 ta yangi ish o‘rni yaratildi. 
Buning natijasida 2023-yilda 5,7 milliard so‘mlik 
100 tonna volfram konsentrati olindi. 1,8 million 
dollarlik volfram shtabiklari tayyorlandi. Mahal-
liylashtirish dasturi doirasida volfram tarkibli 
27,9 milliard so‘mlik 36 tonna qattiq qotishmali 
kompozit mahsulotlari ishlab chiqarilib, Navoiy 
kon-metallurgiya kombinati va «O‘zmetkombinat» 
aksiyadorlik jamiyatiga hamda Olmaliq kon-
metallurgiya kombinati tarkibiy bo‘linmalariga 
yetkazib berildi.

Fabrikaning ikkinchi navbati ochilish 
marosimida viloyat hokimi o‘rinbosari Akmal 
Shukurov, Kattaqo‘rg‘on shahar hokimi Gavhar 
Alimova va boshqalar so‘zga chiqib, mazkur 
loyihaning ahamiyatiga to‘xtaldi. 

- Fabrikada 9 turdagi 43 ta yangi texnologik 
uskunalar o‘rnatilgan, kimyo laboratoriyasi, 
tahlil laboratoriyasi, boyitish tajriba sexi, maishiy 
binolar qurildi, - dedi Olmaliq kon-metallurgi-
ya kombinati boshqaruvi raisi o‘rinbosari Zohid 
Ishmuhammedov. - Loyihaga ko‘ra, fabrikada 
Ingichka volfram konining 12 million tonnadan 
ziyod texnogen chiqindilari qayta ishlanadi. 

Fabrikaning  ikkinchi bosqichi ishga tushishi 
natijasida yiliga jami 285 tonna volfram konsen-
trati ishlab chiqarish ta’minlanadi. Qo‘shimcha 
mahsulot hajmi 16,24 milliard so‘mni tashkil 
etadi.

 - “O‘zbekiston texnologik metallar kombinati” 
aksiyadorlik jamiyati tasarrufidagi Ingichka boyi
tish fabrikasisining ishga tushishi natijasida 120 
ta yangi ish o‘rni yaratildi, - deydi fabrikaning 
ishlab chiqarish bo‘limi rahbari Farhod Shonaza-
rov. – Ilgari volfram rudadan olingan bo‘lsa, 
bugun texnologiyalar yangilanib, O‘zbekiston 
texnologik metallar kombinatida olib borilgan 
qator tadqiqotlar natijasida chiqindidan volfram 
olish yo‘lga qo‘yildi. Ingichkadagi ushbu fabrika-
da texnogen chiqindidan 40 foizgacha bo‘lgan 
volfram qotishmasi olinadi va u kombinatda yana 
qayta ishlanib, to‘liq holatga keladi. Aytish ke
rakki, fabrikamizdagi konsentrat dunyodagi eng 
tozalaridan biri sanaladi va dunyo bozorida o‘z 
bahosiga ega. Shuning uchun mahsulotning 95 
foizi xorijga eksport qilinadi.  

Gulruh MO‘MINOVA.

MAKTABLAR 
yangi o‘quv yiliga 

TAYYOR
Viloyatimizdagi barcha maktablarda yangi o‘quv yiliga qizg‘in 
hozirlik ko‘rildi. O‘tgan o‘quv yilida mavjud 1248 ta maktabni 49 
315 nafar bitiruvchi tugatgan bo‘lsa, 2024-2025-o‘quv yilida 82 
ming nafarga yaqin bolalar 1-sinfga qabul qilinyapti. Bu albatta, 
ta’lim muassasalarida yangi o‘rinlar yaratishni talab qiladi. Shu
ning uchun ham joriy yilda viloyatda jami 104 ta ta’lim muassa-
sasida qurilish-bunyodkorlik ishlari amalga oshirilishi rejalashtiril-
gan edi. Bugungi kunda viloyatimizda 4 ta maktab yangidan 
qurilmoqda, 90 ta maktabda rekonstruksiya, 12 tasida mukam-
mal ta’mirlash ishlari amalga oshirildi. Buning uchun 446,8 mil-
liard so‘m mablag‘ yo‘naltirilgan. Ushbu qurilish-rekonstruksiya 
ishlari natijasida viloyatimizda 24 mingga yaqin yangi o‘quvchi 
o‘rni yaratilmoqda. Ayni paytda viloyatda o‘quv jarayoni uch 
navbatda olib boriladigan maktablar mavjud emas. 

Avtomobilsozlik, kosmik materiallar ishlab chiqarish, elektronika, zamonaviy tib-
biy va boshqa ko‘plab sohalardagi jihozlarni tayyorlashda muqobili yo‘q bo‘lgan 
xomashyo – volfram ishlab chiqarish sanoqli davlatlardagina yo‘lga qo‘yilgan. 
Bunday korxonalarning biri Kattaqo‘rg‘on shahrining Ingichka qo‘rg‘onchasida 
joylashgan. Dunyo bozorida bir kilogramining narxi 50 dollardan yuqori bo‘lgan 
hamda zichligi va noyobligi jihatidan olmosdan keyingi o‘rinda turadigan volfram-
siz bugungi zamonaviy sanoatni tasavvur qilib bo‘lmaydi. 

Ingichkada MDH 
davlatlari ichida yagona 
fabrika ishga tushdi

Loyihaga 
taklifingiz bormi?

Samarqand shahridagi “Ishga marhamat!” monomarkazida Tadbirkor-
lar va ishbilarmonlar harakati – O‘zbekiston liberal demokratik parti-
yasi saylovoldi dasturi loyihasi muhokamasi bo‘lib o‘tdi. 
Partiya viloyat kengashi mas’ullari va deputatlar, “Yoshlar qanoti”  
faollari hamda talaba yoshlar ishtirok etgan muhokamada partiyaning 
kelgusi besh yillikdagi maqsad-vazifalari xususida so‘z yuritildi. 

– Barqaror ish joylarini yaratib, kam-
bag‘allikni qisqartirish, aholini tadbirkorlik-
ka jalb qilishning mahallabay dasturlarini 
ishlab chiqish, tuman, shahar va mahal-
lalarning alohida master-rejalari ustida 
ishlash asosiy ustuvor vazifalarimizdan 
biridir, – dedi O‘zbekiston mahallalari 
uyushmasi raisi o‘rinbosari, O‘zLiDeP siy-
osiy kengashi ijroiya qo‘mitasi raisi o‘rin-
bosari Abdulla Aslanov partiya saylovoldi 
platformasi haqida so‘z yuritib. – Parti-
yamiz kelgusi besh yillikda yoshlar bandli-
gi va ishbilarmonligini faol qo‘llab-quvvat-
laydi. Xususan, ishsiz yoshlarni zamonaviy 
kasblarga o‘qitish tizimini tubdan qayta 
ko‘rib chiqish, korxonalar buyurtmasi 
asosida kasbga tayyorlash amaliyotini 
joriy qilish, har bir viloyatda kamida 100 
gektar maydonda “Yoshlar ijtimoiy-iqti-
sodiy markazi”ni tashkil qilishga erishish 
va ushbu markazlarni yoshlarimiz uchun 
chinakam “loyihalar fabrikasi”ga aylantirish 
ko‘zda tutilmoqda. 

Partiya saylovoldi platformasida 
yoshlarni tadbirkorlikka jalb qilish uchun 
mikromoliyalash xizmatlarini ken-
gaytirish va zamonaviy moli-
yaviy instrumentlardan keng 
foydalanish uchun imkoni-

yatlar yaratish, o‘z biznesini ijaraga olin-
gan binoda boshlayotgan yoshlarimizga 
bir yillik ijara xarajatining 50 foizini qoplab 
berish, talabalar uchun davlat tashkilot
larida ish haqi to‘lanadigan stajirovka 
tizimini rivojlantirish kabi vazifalar ham 
belgilangan.  

– Saylovoldi dastur loyihasida  
maktablarda 153 mingdan ortiq sinf 
rahbarlari uchun to‘lanadigan mablag‘ 
miqdorining ko‘paytirilishi, 2030-yilgacha 
qo‘shimcha 2,5 million o‘quvchi o‘rni-
ni yaratgan holda ta’lim sifatini tubdan 
yaxshilash va ilm-fanga yo‘naltirilgan 
mablag‘larni yalpi ichki mahsulotdagi 
ulushini 2030-yilgacha 10 barobar os-
hirish haqidagi takliflar meni quvontirdi, 
– deydi O‘zLiDeP viloyat kengashi yosh-
lar qanoti faoli, Samarqand iqtisodiyot va 
servis instituti rektorining yoshlar siyosati 
bo‘yicha maslahatchisi – yoshlar yetak-
chisi Bekzod Burxonov. – Shuningdek, 
oliy ta’lim muassasalari huzurida tashkil 
qilingan “Karera va stajirovka markazlari” 
faoliyatini takomillashtirish, yoshlarning 
bo‘sh vaqtini mazmunli o‘tkazish uchun 

har bir mahallada “Mustaqil rivojlanish” 
markazlari tashkil etish kabi takliflar 
ham juda dolzarbdir.

  Uchrashuv davomida partiya 
saylovoldi dasturi loyihasiga bir qa-
tor takliflar bildirildi.

MinnatdorlikMalina yetishtirish – 
tomorqachilikda yangi imkoniyat 



32024-yil 31-avgust, 
shanbaQutlovlar

MUHAMMAD AL-XORAZMIY NOMIDAGI TOSHKENT AXBOROT 
TEXNOLOGIYALARI UNIVERSITETI SAMARQAND FILIALI 

TA’LIM VA FAN XODIMLARI 
KASABA UYUSHMASI 
SAMARQAND SHAHAR BO‘LINMASI KENGASHI

Yil boshida Ta’lim va fan xodimlari kasaba uyushmasi Samarqand shahar 
bo‘linmasi kengashi a’zolari soni 238 tashkilotda 16028 nafar edi. 

Joriy yilning avgust oyi holatida, tarmoq tizimiga 18 ta nodavlat 
(a’zolar soni 397 nafar) tashkilot qabul qilindi.

O‘ZBEKISTON SOG‘LIQNI 
SAQLASH XODIMLARI 

KASABA UYUSHMASINING 
VILOYAT KENGASHI 

O‘zbekiston sog‘liqni saqlash
 xodimlari kasaba uyushmasining 

viloyat kengashi ayni paytda 
korxona va tashkilotlarning 
83 ming 488 nafar ishchi-

xodimlarini o‘z safida 
birlashtirgan. 

A’zolarning 
42 ming 778 

nafarini 
xotin-qizlar 

tashkil etadi.



4 2024-yil 31-avgust, 
shanba Qaror va qabul

Tayanch doktorantura va mustaqil izlanuvchilik-
ka o‘qishga talabgorlardan quyidagi hujjatlarni 

taqdim etishlari talab etiladi:
- ariza;
- qisqacha biografik ma’lumot (obyektivka - namuna 

3.5 shakl bo‘yicha o‘zbekcha va ruscha shaklda);
- mehnat daftarchasining belgilangan tartibda tas-

diqlangan nusxasi (ishlayotgan talabgorlar uchun);
- oliy ta’lim muassasasi magistraturasi diplomi yoki 

klinik ordinaturani tugatganligi (tibbiyot fanlari uchun), 
oliy ma’lumot (mutaxasislik dasturlari bo‘yicha) to‘g‘risida 
diplom nusxasi;

- nashr etilgan ilmiy ishlar ro‘yxati, shuningdek, ular
ning nusxalari (kamida 1 ta maqola va 2 ta tezis);

- ish joyidan tavsifnoma (mustaqil izlanuvchilar uchun);
- shaxsini tasdiqlovchi hujjat (pasport yoki ID karta);
- O‘zbekiston Respublikasi Prezidenti Davlat stipendi-

yasi hujjat nusxasi (mavjud bo‘lsa);
- “IELTS”, “TOEFL” yoki boshqa tan olingan sertifikat-

lar (tayanch doktorantura uchun);
Doktorantura va mustaqil izlanuvchilikka o‘qishga 
talabgorlardan quyidagi hujjatlarni taqdim etishlari 

talab etiladi:
- ariza;
- qisqacha biografik ma’lumot (obyektivka - namuna 

3.5 shakl bo‘yicha o‘zbekcha va ruscha shaklda);
- mehnat daftarchasining belgilangan tartibda tas-

diqlangan nusxasi (ishlayotgan talabgorlar uchun);

- oliy ma’lumot, fan nomzodi, yoxud falsafa doktori 
(PhD) yoki xorijiy davlatlarda unga tenglashtirilgan ilmiy 
darajaga ega bo‘lganligi to‘g‘risidagi diplom nusxasi;

- tadqiqot mavzusi bo‘yicha ilmiy ma’ruza va fan 
doktori (DSc) ilmiy darajasini olish uchun tayyorlangan 
doktorlik dissertatsiyasi rejasining batafsil loyihasi;

- nashr etilgan ilmiy ishlar ro‘yxati, shuningdek, ular
ning nusxalari (kamida 3 ta maqola va 2 ta tezis);

- ish joyidan tavsifnoma (mustaqil izlanuvchilar uchun);
- pasport nusxasi;
- ilmiy yutuqlari (O‘zbekiston Respublikasi Prezidenti 

Davlat stipendiyasi hujjat nusxasi).
- “IELTS”, “TOEFL” yoki boshqa tan olingan sertifikat-

lar (doktorantura DSc uchun).
Hujjatlar qabul komissiyasi tomonidan 15-sentabrdan 

15-oktabrgacha bo‘lgan muddatda universitet 1-bino
sining ilmiy tadqiqotlar, innovatsiyalar va ilmiy-pedagog 
kadrlar tayyorlash bo‘limida qabul qilinadi (207-xona).

Manzil: Samarqand shahri Mirzo Ulug‘bek
ko‘chasi, 77-uy. Samarqand davlat

veterinariya meditsinasi, chorvachilik va biotex-
nologiyalar universiteti.

Murojaat uchun telefonlar: +99866-234-98-71, 
+99899-591-19-38.

Eslatma: Barcha hujjatlar “pdf” shaklda tayyorlanib, 
Oliy ta’limdan keyingi ta’limni muvofiqlashtiruvchi yagona 
elektron tizimi (https://daraja.ilmiy.uz) orqali ro‘yxatdan 
o‘tgan holda yuboriladi.

TOSHKENT DAVLAT IQTISODIYOT UNIVERSITETI 
SAMARQAND FILIALI

2025-yil uchun tayanch doktorantura (PhD) va stajyor tadqiqotchilikka

QABUL E’LON QILADI
O‘zbekiston Respublikasi Vazirlar Mahkamasining 2017-yil 22-maydagi

“Oliy ta’limdan keyingi ta’lim tizimini yanada takomillashtirish chora-tadbirlari 
to‘g‘risida”gi 304-sonli qaroriga muvofiq, Toshkent davlat iqtisodiyot

universiteti Samarqand filiali 2025-yil uchun tayanch doktorantura (PhD) va
stajyor tadqiqotchilikka quyidagi ixtisosliklar bo‘yicha tanlov e’lon qiladi:

Tayanch doktorantura va stajyor
tadqiqotchilikka quyidagi talablarga ega bo‘lgan 

nomzodlar hujjatlar topshirishi mumkin:
- magistr darajasiga yoki oliy ma’lumot to‘g‘risi-

dagi diplom (mutaxassislik dasturlari bo‘yicha) ega 
bo‘lganlar;

- “B2” darajadagi milliy yoki unga mos darajadagi 
xalqaro sertifikat (tayanch doktoranturaga topshiruv
chilar uchun);

- falsafa doktori (PhD) ilmiy darajasini olish uchun 
dissertatsiya tadqiqoti asosini tashkil qilishi mumkin 
bo‘lgan ilmiy natijalar, shu jumladan, ilmiy jurnallar-
da chop etilgan kamida bitta maqola hamda tegishli 
yo‘nalishlar bo‘yicha ikkitadan kam bo‘lmagan ilmiy 
ishlar to‘plamlariga kiritilgan ma’ruza tezislariga ega 
bo‘lganlar.

Hujjatlar 2024-yil 15-sentabrdan 15-oktabrga-
cha qabul qilinadi.

Tayanch doktorantura va stajyor
tadqiqotchilikda o‘qishga talabgorlar

http://phd.mininnovation.uz saytdan quyidagi 
hujjatlar orqali onlayn ro‘yxatdan o‘tadilar:
- ariza;
- qisqacha biografik ma’lumotnoma;
- shaxsini tasdiqlovchi hujjat (pasport yoki ID karta);
- mehnat daftarchasining belgilangan tartibda tas-

diqlangan nusxasi (ishlayotgan talabgorlar uchun);
- “B2” darajadagi milliy yoki unga mos darajadagi 

xalqaro sertifikat (tayanch doktorantura uchun);
- oliy ta’lim muassasasi magistraturasi diplomi 

yoki oliy ma’lumot (mutaxassislik dasturlari bo‘yicha) 
to‘g‘risidagi diplom nusxasi (ilovasi bilan birgalikda);

- nashr etilgan ilmiy ishlar ro‘yxati, shuningdek, 
ularning nusxalari (dissertatsiya tadqiqoti asosini 
tashkil qilishi mumkin bo‘lgan ilmiy jurnallarda chop 
etilgan kamida bitta maqola hamda tegishli yo‘na
lishlar bo‘yicha ikkitadan kam bo‘lmagan ilmiy ishlar 
to‘plamlariga kiritilgan ma’ruza tezislariga ega bo‘lish 
talab etiladi);

- O‘zbekiston Respublikasi Prezidenti Davlat sti-
pendiyasi sohiblari tegishli hujjat nusxasini taqdim 
etadilar.

Kirish imtihonlari 2024-yil 1-noyabrdan 
25-noyabr oralig‘ida o‘tkaziladi va bu sana filial 

rasmiy saytida e’lon qilinadi.
Tayanch doktoranturada o‘qish uchun talabgorlar 

mutaxassislik bo‘yicha kirish imtihonlarini topshiradilar. 
Stajyor tadqiqotchilar suhbatdan o‘tkaziladi. 
Batafsil ma’lumotlar www.sbtsue.uz saytida mavjud.

Manzil: Samarqand shahri Professorlar
ko‘chasi, 51-uy. Toshkent davlat iqtisodiyot 

universiteti Samarqand filiali, ilmiy tadqiqotlar, 
innovatsiyalar va ilmiy-pedagog kadrlar

tayyorlash bo‘limi.
Murojaat uchun telefonlar: +99890-602-04-92, 

+99891-534-54-14.

Samarqand davlat veterinariya meditsinasi, chorvachilik va biotexnologiyalar 
universitetiga 2025-yil uchun quyidagi ixtisosliklar bo‘yicha oliy ta’limdan keyingi 
ta’limning tayanch doktorantura (PhD), doktorantura (DSc), stajyor tadqiqotchi 

va mustaqil izlanuvchilik shakllariga o‘qishga

TANLOV E’LON QILADI

T/r Ixtisoslik shifri

Tayanch 
doktorantura (PhD) 

uchun ajratilgan 
kvota

Stajyor tadqiqotchilik 
uchun ajratilgan kvota

1 08.00.04 – Qishloq xo‘jaligi iqtisodiyoti 1 1

2
08.00.08 – Buxgalteriya hisobi, iqtisodiy tahlil 

va audit
1

3
08.00.15 – Tadbirkorlik va kichik biznes 

iqtisodiyoti
1

4
08.00.16 – Raqamli iqtisodiyot va xalqaro 

raqamli integratsiya
1

Jami: 3 2

Ixtisoslik
shifri

Ixtisoslik     nomi
Tayanch 

doktoran
tura (PhD)

Doktorantura 
(DSc)

Maqsadli 
tayanch dokto-
rantura (PhD)

Maqsadli 
doktoran-
tura (DSc)

03.00.05 Botanika 1 1
03.00.06 Zoologiya 1
03.00.08 Odam va hayvonlar fiziologiyasi 1

05.07.01
Qishloq xo‘jaligi va melioratsiya mashinalari. 

Qishloq xo‘jaligi va melioratsiya ishlarini 
mexanizatsiyalash

1

06.01.08 O‘simlikshunoslik 1

06.02.03
Xususiy zootexniya. Chorvachilik 

mahsulotlarini ishlab chiqarish texnologiyasi
1 2

16.00.01
Hayvonlar kasalliklari diagnostikasi, 

terapiyasi va xirurgiyasi
1

16.00.02
Hayvonlar patologiyasi, onkologiyasi va 

morfologiyasi. Veterinariya akusherligi va 
hayvonlar reproduksiyasi biotexnikasi

1

16.00.03
Veterinariya mikrobiologiyasi, virusologiyasi, 

epizootologiyasi, mikologiyasi, 
mikotoksikologiyasi va immunologiyasi

2

16.00.04

Veterinariya farmakologiyasi va 
toksikologiyasi. Veterinariya sanitariyasi, 
ekologiyasi, zoogigiyenasi va veterinar-

sanitariya ekspertizasi

1 1 1

1. Quyidagilar: 
Tuman va shaharlarning iqtisodiy rivojlanishidan 

kelib chiqib, 0,5 dan 3,0 gacha bo‘lgan kamaytiruvchi 
va oshiruvchi koeffitsiyentlar 1-ilovaga;

Yig‘im miqdorini belgilash hamda to‘lov stavkalari 
2-ilovaga muvofiq tasdiqlansin.

Bunda, yig‘im xususiylashtirilgan, ijaraga berilgan 
yoki nodavlat tashkilotlarga doimiy foydalanish huquqi 
asosida tegishli bo‘lgan yer uchastkalari, shuningdek, 
xususiy mulk bo‘lgan binolar va inshootlardagi tashqi 
reklama va axborot obyektlari (konstruksiyalari) uchun 
ham tatbiq etiladi.

2. Viloyat raqobatni rivojlantirish va iste’molchilar 
huquqlarini himoya qilish boshqarmasi (M.Xamrayev) 
tuman (shahar) hokimliklari bilan birgalikda:

tashqi reklama obyektlarini (konstruksiyalari) tizimli 
monitoring qilish va ularning qonuniy joylashtirilgan-
ligini o‘rganish; 

tashqi reklama obyektlari (konstruksiyalari) joy-
lashtirilgan reklamalar, shu jumladan, ijtimoiy rekla
malar hisobini yuritish;

yo‘lning qatnov qismida aholi turarjoy binolarining 
tashqi qismida har qanday turdagi shaxsiy e’lonlarning 
joylashtirilishiga yo‘l qo‘ymaslik choralarini ko‘rsin.

3. Xalq deputatlari viloyat Kengashining 2020-yil 
21-avgustdagi “Viloyatda tashqi reklama obyekt-
lariga tashqi reklamani joylashtirish uchun yig‘imlar 
miqdorini belgilash to‘g‘risida”gi 79/12-sonli qarori 
o‘z kuchini yo‘qotgan deb hisoblansin.

4. Viloyat hokimligi axborot xizmati matbuot ko-
tibi (M.Mirzayev), viloyat hokimligi huzuridagi “Ax-
borot-kommunikatsiya texnologiyalarini rivojlantirish 
markazi” (N.Norbekov) ushbu qarorning ommaviy 
axborot vositalarida chop etilishini hamda viloyat hokim-
ligining rasmiy veb-saytiga joylashtirilishini ta’minlasin.

5. Mazkur qaror ijrosi yuzasidan nazorat olib 
borish xalq deputatlari viloyat Kengashining Mahalliy 
budjet, iqtisodiy islohotlarni amalga oshirish, inves-
titsiyalar va tadbirkorlikni rivojlantirish masalalari 
bo‘yicha doimiy komissiyasi (F.Nasrullayev) hamda 
viloyat hokimining birinchi o‘rinboasri (F.Abilov) zim-
masiga yuklansin.

6. Ushbu qaror rasmiy e’lon qilingan kundan e’ti-
boran kuchga kiradi. 

Sessiya raisi		  S.USMONOV

2024-yil 29-avgust     VI-102-89-7-0-K/24

Xalq deputatlari Samarqand viloyati Kengashining 2024-yil 29-avgustdagi 
VI-102-89-7-0-K/24-son qaroriga 1-ILOVA

Viloyatda tashqi reklama obyektlariga (konstruksiyalariga) tashqi reklamani 
joylashtirish maqsadida tuman va shaharlarning iqtisodiy rivojlanishidan kelib 
chiqib, 0,5 dan 3,0 gacha bo‘lgan kamaytiruvchi va oshiruvchi koeffitsiyentlar

T/r Shaharlar va tumanlar nomi Kamaytiruvchi va oshiruvchi koeffitsiyent

1 Samarqand shahri 0,78

2 Kattaqo‘rg‘on shahri 0,78

3 Samarqand tumani 0,77

4 Jomboy tumani 0,77

5 Toyloq tumani 0,77

6 Bulung‘ur tumani 0,77

7 Ishtixon tumani 0,76

8 Urgut tumani 0,76

9 Past Darg‘om tumani 0,77

10 Oqdaryo tumani 0,76

11 Narpay tumani 0,76

12 Nurobod tumani 0,76

13 Kattaqo‘rg‘on tumani 0,76

14 Payariq tumani 0,76

15 Paxtachi tumani 0,76

16 Qo‘shrabot tumani 0,76

Xalq deputatlari Samarqand viloyati Kengashining 2024-yil 29-avgustdagi 
VI-102-89-7-0-K/24-son qaroriga 2-ILOVA

Viloyatda tashqi reklama obyektlariga (konstruksiyalariga) tashqi reklamani 
joylashtirish maqsadida yig‘im miqdorini belgilash hamda to‘lov stavkalari

T/r Reklama 
obyektlarining turlari

O‘lchov
birligi

Bir oyga 1 m.kv 
uchun (BHMning 

% da)

I. Yer uchastkalarida o‘rnatilgan alohida turuvchi konstruksiyalar

1.1 kichik formatdagi (2,2 kv.m.gacha) 1 kv.m 6

1.2 o‘rta formatdagi (2,2 kv.m.dan 12 kv. m.gacha) 1 kv.m 5

1.3 katta formatdagi (12 kv.m.dan 18 kv. m.gacha) 1 kv.m 5

1.4 o‘ta katta formatdagi (18 kv.m.dan ortiq) 1 kv.m 5

1.5 Hajmli-fazoviy qurilma 1 kv.m 6

1.6 bayroqli reklamalar to‘plami (kompozitsiya) 1 kv.m 5

1.7 reklama modullariga ega ko‘rsatkichlar 1 kv.m 5

1.8 umumiy maydoni 3 kv.m.dan ortiq afisha devorlar 1 kv.m 5

II. Binolar, inshootlar va qurilmalardagi reklama konstruksiyalari

2.1 binoning tashqi qismida joylashtirilgan konstruksiyalar 1 kv.m 5

2.2 binolarning tom qismlaridagi konstruksiyalar — me’moriy shakl (haykallar) 1 kv.m 6

2.3 pavilonlardagi konstruksiyalar 1 kv.m 5

2.4 ko‘cha mebeli, xususan, reklama moduli o‘rnatilgan o‘rindiqlar 1 kv.m 6

2.5 maydonli to‘siqlardagi konstruksiyalar 1 kv.m 5

2.6 ko‘priklarda, yo‘l o‘tkazgichlar, quvur liniyalari, yoritish tirgaklarida o‘rnatilgan 1 kv.m 6

konstruksiyalar

2.7 markizlar 1 kv.m 5

III. Tashqi reklama vaqtinchalik obyektlari (konstruksiyalari)

3.1 qurilish maydonchalaridagi 2 kv.m va undan ko‘p bo‘lgan vaqtincha reklama to‘siqlari 1 kv.m 5

3.2 jamoatchilik e’tiborini jalb qilish maqsadida joylashtirilgan, reklama tusiga ega 
bo‘lmagan, umumiy maydoni bir kvadrat metrdan ko‘p bo‘lgan e’lonlar 1 kv.m 5

3.3 vaqtincha turdagi kiosklar va pavilonlardagi reklama 1 kv.m 5

3.4 plakatlar, chodirlar, soyabonlar, kanoplar, bayroqlar, osma bayroqlar, 
yelkanli bayroqlardagi reklama 1 kv.m 5

3.5 nostandart shakldagi konstruksiyalar 1 kv.m 10

3.6 promoqurilmalar 1 kv.m 10

IV.Yorug‘li-diodli monitorlar, elektr ekranlar (video ekranlar, yuguruvchi satrlar displeylari va boshqalar)

4.1 Yorug‘li-diodli monitorlar, elektr ekranlar 1 kv.m 15

4.2 Prizmatronlar 1 kv.m 10

V.Transport vositalarida (yo‘nalishlardagi avtobuslar bundan mustasno) reklamani joylashtirish uchun bir yillik to‘lov

5.1 Yengil transport vositalari dona 200

5.2 Yuk avtotransport vositalari dona 300

Izoh: BHM (bazaviy hisoblash miqdori) 01.12.2023-yil holatiga 340 000 so‘m. BHM o‘zgarganda 1 m.kv uchun 
summa miqdori mos ravishda o‘zgarib boradi.

Tashqi reklama obyektlariga (konstruksiyalariga), yorug‘li-diodli monitorlar, elektr ekranlarga reklamani joylashtir-
ish uchun yig‘imlar miqdorini hisoblashda tuman va shaharlarning koeffitsiyentlari qo‘llaniladi.

Xalq deputatlari viloyat Kengashining QARORI

Samarqand viloyatida tashqi reklama 
obyektlari uchun yig‘imlar miqdorini 

belgilash to‘g‘risida
Viloyat hokimining 2024-yil 9-yanvardagi “O‘zbekiston Respublikasi Vazirlar Mahkamasining 2023-yil 31-av-

gustdagi “Tashqi reklama va ijtimoiy axborotning aylanish sohasidagi munosabatlarni tartibga solishni yanada 
takomillashtirish chora-tadbirlari to‘g‘risida”gi 428-son qarori ijrosini ta’minlash haqida”gi (5-7-0-Q/24-son) 
qarori ijrosini ta’minlash maqsadida viloyat raqobatni rivojlantirish va iste’molchilar huquqlarini himoya qilish 
boshqarmasining 2024-yil 19-iyuldagi (N-08-2748-03/07-son) murojaati, viloyat iqtisodiyot va moliya bosh 
boshqarmasining 2024-yil 31-iyuldagi (01/01-32/113-son) xulosasi hamda viloyat hokimining birinchi o‘rinbo-
sari F.Abilovning 2024-yil 1-avgustdagi (734/01-30-son) bildirgisiga asoslanib, xalq deputatlari viloyat Ken-
gashining oltinchi chaqiriq bir yuz ikkinchi sessiyasi QAROR QILADI:



52024-yil 31-avgust, 
shanbaMuammo qisqa fursatda hal etildi

Bir necha yillardan buyon toza 
ichimlik suviga muhtoj edik. Muro-
jaatlarimizga faqat “Dasturga kiriti
ladi”, degan mazmundagi javob 
olish uchun ham oylab kutishga 
to‘g‘ri kelardi. Bir oy burun shu 
masalada tuman hokimi qabuli-
ga qayta kirdik. Shu kuni tuman 
rahbari qishloq ahli bilan muloqot 
o‘tkazdi. Ko‘tarilgan masala atrofli-
cha muhokama qilindi, aholi baro-
barida mutaxassislarning fikrlari 
tinglandi, budjetdan amalga oshiri
ladigan ishlar xomcho‘t qilindi.
Rost, ishlar bu tarzda tezlashib 
ketishini kutmagandik. Bugun 
hududdagi suv inshootida suv na-
sosi ishlab turibdi. Yillar davomida 
yechilmagan masala qisqa vaqtda 
ijobiy hal etilganidan minnatdormiz.

Jag‘alboyli mahallasining bir 
guruh fuqarolari.

Bu tuman hokimligiga kelgan o‘nlab 
xatlardan biri. To‘g‘risi, keyingi paytda 
ayrim mas’ullarning e’tiborsizligi oqibatida 
Past Darg‘om ko‘plab yechimsiz masalalar 
bo‘yicha respublika darajasida “tanilib” 
qolgandi. Buning ortidan Prezident virtual 

qabulxonasi, viloyat hokimligi va boshqa 
korxona-tashkilotlarga murojaatlar soni 
bo‘yicha tuman “birinchilikni hech kimga 
bermayotgani” qayta-qayta eslatilardi...

Murojaati yechimidan mamnunlik 
mazmunidagi xatlar kela boshlagani bejiz 
emas. Shu kecha-kunduzda tumanda 
amaldagi hokim faoliyat boshlaganiga ikki 
oyga yaqinlashdi. O‘tgan qisqa vaqt mo-
baynida qanday o‘zgarishlar bo‘ldi?

“Muammolarni qancha bo‘lsa, o‘zimiz 
yechamiz. Turli darajadagi idoralarga 
yo‘llangan har qanday talab shu yerda hal 
bo‘ladi. Shunday ekan, har bir masalani 
qisqa vaqt ichida va sifatli hal etish har 

birimizning burchimiz ekanligini unutmas-
ligimiz kerak!

Demoqchimanki, fuqaro murojaati 
e’tiborda bo‘lsa, ishimizda unum bo‘ladi, 
davlatimiz rahbari aytganidek, “Xalqimiz 
bizdan rozi bo‘ladi”.

Hokimning birinchi talabi shu bo‘ldi, 
nafaqat hokimlik, hududdagi barcha dav-
lat idoralari ishi shu talab asosida tashkil 
qilindi. Kunlik so‘rov yo‘lga qo‘yildi, nati-
jasi bo‘lmagan murojaat “yopilmadi”.

Natija shunga yarasha bo‘ldi: o‘tgan 
vaqt davomida Prezident virtual qabulxo-
nasiga pastdarg‘omliklar murojaati ellik, 
viloyat hokimining telegram messenjeriga 
qirq, turli darajadagi boshqa idoralarga 
oltmish foizga kamaydi. Aksincha, tuman 
hokimining telegram messenjeriga muro-
jaatlar ko‘paydi.

Tahlillarga ko‘ra, qirq kunda tuman 
aholisidan turli mazmundagi 1182 ta mu

rojaat kelib tushgan. Ushbu murojaatlar
ning 92 foizi ijobiy hal etildi. Qolganlari 
bo‘yicha qonuniy tushuncha berildi. Bor-
yo‘g‘i 94 ta murojaat mablag‘ va mud-
dat talab qilganligi sababli ko‘rib chiqish 
jarayonida turibdi.

Misol uchun, toza ichimlik suvi masa
lasidagi murojaatlar bo‘yicha Baxshivoyi 
mahallasida 1600 metr quvur tortildi. 
Go‘zalkent mahallasidagi 2 ta suv inshoo-
ti ta’mirlanib, 6 kilometr quvur tortildi. 
Xonchorbog‘, Qoqsoy, Temirxo‘ja mahal-
lalarida ham suv inshootlari ta’mirlanib, 
tarmoq tortish ishlari amalga oshirildi.

Kimyogarlar, Kamolot, Turkman, Bal
xiyon, Shombuloq mahallalarida tabiiy gaz 
ta’minotini yaxshilash uchun rekonstruksi-
ya ishlari olib borildi.

Tuman elektr tarmoqlari korxonasi 
tomonidan shu kungacha 29 ta transfor-
mator punkti hamda 74,2 kilometr elektr 
uzatish tarmoqlari mukammal ta’mirlan-
di. Bundan tashqari, 91 ta temirbeton 
tayanchlari o‘rnatilib, 2,3 kilometr SIP 
kabellari tortildi.

Bularning barchasi aholi murojaat-
lari asosida amalga oshirilgan ishlar. 
Muhimi, odamlarni rozi qilishga qa-
ratilgan bu ishlarni boshqa soha va 
yo‘nalishlarda ham ko‘rish mumkin. 
Jumladan, bugungacha 191,5 kilometr 
ichki yo‘llarga tosh-shag‘al aralashmasi 
yotqizildi. Oltiqahramon mahallasida 1,5 
kilometr piyodalar yo‘lakchasi qurib bit-
kazilgan bo‘lsa, yana 8 ta mahalla ichki 
yo‘llarini ta’mirlash ishlari olib boril
moqda. Juma shahri ko‘chalariga 250 
ta ko‘cha chiroqlari o‘rnatildi.

Albatta, talablar orasida aholini ish 
bilan ta’minlash ham asosiy o‘rin tutadi. 
Bu borada ham aniq reja asosida faoliyat 
olib borilmoqda.

Xususan, viloyat delegatsiyasi tarkibi-
da tuman vakillari yaqinda Xitoy davlatiga 
xizmat safarida bo‘lishdi. Safar davomida 
“Gungdong nova international bissiness 
service” korxonasi bilan hamkorlikda 
qurilish materiallari, mebel ishlab chiqa
rish va boshqa sohalarga investitsiya jalb 
qilish bo‘yicha 40 million dollarlik memo
randum imzolandi. O‘tgan vaqt ichida 
13,3 million dollarlik xorijiy investitsiya 
mablag‘lari o‘zlashtirildi.

Bundan tashqari, Kamolot mahalla-
si va Kimyogarlar qo‘rg‘onidagi bo‘sh 
turgan 173 ta noturar obyektning faoliyati 
o‘rganilib, qiymati 795 milliard so‘mlik 
101 ta yangi loyiha shakllantirildi.

Qayd qilinganlar ortidan tumanda 1300 
ga yaqin yangi ish o‘rni yaratilishi ko‘zda 
tutilmoqda.

Tumanda ayni paytda davlat dastur-
lari asosida 14 ta maktab, 1 ta bog‘cha 
ta’mirlanyapti. “Tashabbusli budjet” 
orqali esa bitta sport zal, 5 ta ko‘p qavatli 
uy-joy qurilishi tez orada poyoniga yet-
kaziladi. Yana bir muhim tomoni, bayram 
oldidan keng ko‘lamli obodonlashtirish 
ishlari boshlab yuborilgan. Hozirga-
cha ko‘chalarga 30 mingdan ziyod gul 
ko‘chatlari ekildi. 

Buyuk MURODULLAYEV,
tuman hokimligi mutaxassisi.

REKLAMA, E’LONLAR, BILDIRISHLAR / Gazetamiz haftada  uch marta - seshanba, payshanba va shanba kunlari chop etiladi / Gazetada chop etilayotgan reklama va e‘lonlar tezkor, samarali va hamyonbop / MUROJAAT UCHUN TELEFON: 66-233-91-56

DA’VOLAR BO‘LSA...
Samarqand shahrida xususiy amali

yot bilan shug‘ullanuvchi notarius Uma-
rov Akmaljon Shavkatovich notarial 
idorasida marhum Nigmatova Farogat 
Djamolovnaga (2017-yil 20-noyabrda 
vafot etgan) tegishli mol-mulk uchun 
meros ishi ochilmoqda. Shu munosabat 
bilan merosxo‘rlarning Umarov Akmaljon 
Shavkatovich notarial idorasiga murojaat 
etishlarini so‘raymiz.

Manzil: Samarqand shahri Abdu-
rahmon Jomiy ko‘chasi, 17-uy.

* * *
Jomboy tumanida xususiy amaliyot 

bilan shug‘ullanuvchi notarius Mamatqu-
lov Otabek Bolbekovich notarial idorasi-
da marhum Xidirov Boltaboyga (2021-yil 
7-dekabrda vafot etgan) tegishli mol-mulk 
uchun meros ishi ochilmoqda. Shu muno-
sabat bilan merosxo‘rlarning Mamatqulov 
Otabek Bolbekovich notarial idorasiga 
murojaat etishlarini so‘raymiz.

Manzil: Jomboy tumani Saroy 
ko‘chasi, 15-uy.

* * *
Payariq tumanida xususiy amaliyot 

bilan shug‘ullanuvchi notarius Ashu-
rova Dilafruz Ziyodullayevna notarial 
idorasida marhum Shukurov Baxtiyorga 
(2019-yil 20-iyunda vafot etgan) tegishli 
mol-mulk uchun meros ishi ochilgan. 
Shu munosabat bilan merosxo‘rlar
ning Ashurova Dilafruz Ziyodullayevna 
notarial idorasiga murojaat etishlarini 
so‘raymiz.

Manzil: Payariq tumani Chelak sha-
harchasi, Istiqlol ko‘chasi, 110-uy.

* * *
Jomboy tumanida xususiy amali

yot bilan shug‘ullanuvchi notarius Mir-
zayeva Barno Jo‘raqulovna notarial 
idorasida marhum Karshiyev Abdujalil 
Nasimovichga (2018-yil 9-iyulda vafot 
etgan) tegishli mol-mulk uchun meros 
ishi ochilmoqda. Shu munosabat bi-
lan merosxo‘rlarning Mirzayeva Barno 
Jo‘raqulovna notarial idorasiga murojaat 
etishlarini so‘raymiz.

Manzil: Jomboy tumani Zebuniso 
ko‘chasi, 4-“A” uy.

* * *
Samarqand shahrida xususiy amali-

yot bilan shug‘ullanuvchi notarius Iso-
qulova Nigora Turdiqulovna notarial 
idorasida marhum Karimov Asgar Muxa
medovichga (2015-yil 11-mayda vafot 
etgan) tegishli mol-mulk uchun meros 
ishi ochilmoqda. Shu munosabat bi-
lan merosxo‘rlarning Isoqulova Nigora 
Turdiqulovna notarial idorasiga murojaat 
etishlarini so‘raymiz.

Manzil: Samarqand shahri Abu 
Rayhon Beruniy ko‘chasi, 12-uy.

* * *
Payariq tumanida xususiy amaliyot bi-

lan shug‘ullanuvchi notarius Toshtemirov 
Alisher Po‘latovich notarial idorasida mar-
hum Berdiqulova Jongul Safarovnaga 
(2024-yil 14-martda vafot etgan) tegish-
li mol-mulk uchun meros ishi ochilgan. 
Shu munosabat bilan merosxo‘rlarning 

Toshtemirov Alisher Po‘latovich notarial 
idorasiga murojaat etishlarini so‘raymiz.

Manzil: Payariq tumani Chelak 
shaharchasi, Obod ko‘chasi, 35-uy, 
3-xona.

* * *
Samarqand shahrida xususiy 

amaliyot bilan shug‘ullanuvchi nota
rius Murtazayev Sherzod Sobirovich 
notarial idorasida marhum Nurullayev 
Shuxrat Zubaydulloyevichga (2023-yil 
21-noyabrda vafot etgan) tegishli mol-
mulk uchun meros ishi ochilmoqda. 
Shu munosabat bilan merosxo‘rlarning 
Murtazayev Sherzod Sobirovich notarial 
idorasiga murojaat etishlarini so‘raymiz.

Manzil: Samarqand shahri Abdu-
rahmon Jomiy ko‘chasi, 64-uy. 

Samarqand davlat tibbiyot univer-
siteti ma’muriyati va kasaba uyushma 
qo‘mitasi universitet umumiy xirurgiya 
kafedrasi professori Sayfulla Abdul-
laevga akasi

Saydulla ABDULLAEVning
vafoti munosabati bilan ta’ziya izhor 
etadi.

“Zarafshon” va “Самаркандский 
вестник” gazetalari tahririyati jamoasi 
tahriryat xodimi Mohichehra Zayni-
yevaga akasi

Faxriddin ZAYNIYEVning
vafoti munosabati bilan hamdardlik 
bildiradi.

DOKTORANTURA:
08.00.05 – Xizmat ko‘rsatish tarmoqlari 

iqtisodiyoti – 1 o‘rin;
08.00.08 – Buxgalteriya hisobi, iqtisodiy 

tahlil va audit – 1 o‘rin.

TAYANCH DOKTORANTURA:
08.00.05 – Xizmat ko‘rsatish tarmoqlari 

iqtisodiyoti – 2 o‘rin;
08.00.07 – Moliya, pul muomalasi va kredit 

– 2 o‘rin;
08.00.08 – Buxgalteriya hisobi, iqtisodiy 

tahlil va audit – 2 o‘rin;
08.00.11 – Marketing – 1 o‘rin;
08.00.13 – Menejment – 1 o‘rin.

STAJYOR-TADQIQOTCHILIK:
08.00.05 – Xizmat ko‘rsatish tarmoqlari 

iqtisodiyoti – 1 o‘rin.
Talabgorlar hujjatlar topshirishni Oliy ta’lim, 

fan va innovatsiyalar vazirligi huzuridagi inno-
vatsion rivojlanish agentligining www.daraja.
ilmiy.uz saytidagi “Talabgorlar” menyusi orqali 
amalga oshiradi.

Hujjatlar 2024-yil 15-sentyabrdan 
15-oktabrgacha qabul qilinadi. 

Bizning manzil: Samarqand shahri Amir 
Temur ko‘chasi, 9. Ilmiy tadqiqotlar,

innovatsiyalar va ilmiy-pedagogik 
kadrlar tayyorlash bo‘limi. Murojaat 
uchun telefon: +99866-233-28-38.

SAMARQAND DAVLAT ARXITEKTURA-QURILISH UNIVERSITETI
2025-yil uchun oliy ta’limdan keyingi ta’limning tayanch

doktorantura (PhD), doktoranturaga (DSc) va stajyor
tadqiqotchilikka quyidagi ixtisosliklar bo‘yicha

QABUL E’LON QILADI

T/r Ixtisoslik shifri va nomi 

Ixtisosliklarga taqsimlangan
kvotalar soni (nafar)

Tayanch 
doktoran

turaga (PhD)  

Doktoran
turaga 
(DSc)

Stajyor tad-
qiqotchilikka

1 01.02.01 - Nazariy mexanika 1

2 01.02.03 - Gruntlar va tog‘ jinslari mexanikasi 2 

3 01.02.04 - Deformatsiyalanuvchan qattiq jism mexanikasi 4 

4 01.02.05 - Suyuqlik va gaz mexanikasi 2 

5
05.05.06 - Qayta tiklanadigan energiya turlari asosidagi 
energiya qurilmalari

2 1 

6 05.09.01 - Qurilish konstruksiyalari, bino va inshootlar 8 2 1 

7
05.09.02 - Asoslar, poydevorlar va yer osti inshootlari. 
Ko‘priklar va transport tonnellari. Yo‘llar, metropolitenlar

3 

8
05.09.03 - Issiqlik ta’minoti ventilyatsiya konditsionerlash 
gaz ta’minoti va yoritish

2 

9
05.09.04 - Suv ta’minoti. Kanalizatsiya. Suv havzalarini 
muhofazalovchi qurilish tizimlari

4 1 

10 05.09.05 - Qurilish materiallari va buyumlari 4 

11 06.01.10 - Yer tuzish, kadastr va yer monitoringi 4 1 

12 08.00.13 - Menejment 3 

13 11.00.06 - Geodeziya. Kartografiya 2 1 

14 11.00.07-Geoinformatika 2 1 

15
18.00.01 - Arxitektura nazariyasi va tarixi. Arxitektura 
yodgorliklarini ta’mirlash va tiklash

8 1 

16
18.00.02 - Rayonlashtirish. Shaharsozlik. Qishloq 
turarjoylarini rejalashtirish. Landshaft arxitekturasi. Bino 
va inshootlar arxitekturasi

8 1 

Jami 59 7 3

Qabul  O‘zbekiston Respublikasi Vazirlar Mahkamasining  2017-yil  22-maydagi  304-son 
qarori bilan tasdiqlangan “Oliy o‘quv yurtidan keyingi ta’lim to‘g‘risida”gi Nizom talablari 
asosida amalga oshiriladi.

Talabgorlar 2024-yil 15-sentyabrdan 15-oktyabrgacha www.daraja.ilmiy.uz elektron  
manzilga  hujjatlarini topshirishlari mumkin.

Manzil: Samarqand shahri Lolazor ko‘chasi, 70-uy. Samarqand davlat
arxitektura-qurilish universiteti, “Oliy ilm-fan maktabi”.

Murojaat uchun telefonlar: +99866-237-18-47, +99866-237-15-80.

SAMARQAND IQTISODIYOT VA SERVIS INSTITUTI
2025-yili uchun davlat budjeti mablag‘lari hisobidan doktorantura,

tayanch doktorantura, stajyor-tadqiqotchilik va mustaqil izlanuvchilikning
quyidagi yo‘nalishlari bo‘yicha

QABUL E’LON QILADI

“Murojaatlar e’tiborda 
bo‘lsa, muammo qolmaydi”
Yoxud pastdarg‘omliklar bayramni qanday kutib olayotgani xususida



MATBUOT UYI

MUASSIS: Samarqand viloyati hokimligi

MANZILIMIZ: 140100, Samarqand shahri, Ulug‘ Tursunov ko‘chasi, 80-uy, Matbuot uyi.

Gazeta «Zarafshon» tahririyatining 

kompyuter bo‘limida sahifalandi. 

«Noshir lux» MCHJ 

bosmaxonasida chop etildi.

Korxona manzili: Samarqand 

shahri, Spitamen ko‘chasi, 270-uy. 

Bosishga topshirish vaqti: 

soat 18:30 da. 

Bosishga topshirildi: 

soat 19:00
Sotuvda 

narxi kelishilgan holda

Saytimizga o‘tish uchun 
QR-kodini telefoningiz 

orqali skaner qiling

Gazeta haftaning seshanba, payshanba va shanba kunlari chiqadi.

Bosh muharrir: Farmon TOSHEV

Navbatchi muharrir: 

A.SHERXOLOV.

Navbatchi: 

T.SIDDIQOV.

Sahifalovchi: 

B.ABDULLAYEV.

QABULXONA: (66) 233-91-51, REKLAMA VA E’LONLAR:  (66) 233-91-56 
BO‘LIMLAR:   (66) 233-91-57, 233-91-58, 233-91-59, 233-91-61

С АМАРКАНДСКИЙ
ЕСТНИКВ

Gazeta O‘zbekiston matbuot va axborot agentligining Samarqand viloyat boshqarmasida 
2012-yil 30-martda  09-01 raqam bilan ro‘yxatga olingan. Nashr 100. Indeks 438. 
11 668 nusxada chop etildi. Buyurtma 460. Hajmi 3 bosma taboq, bichimi A-2

6 2024-yil 31-avgust, 
shanba 31-avgust  – Qatag‘on qurbonlarini 

yod etish kuni

1-SENTABR
Yo‘ldosh ESHBEK – 

1950-yilda Ishtixon tumanida 
tug‘ilgan. O‘zbekiston Yozuvchi-
lar uyushmasi a'zosi. Shoir. 

2-SENTABR
Orif IKROMOV – (1926-

1971) Jizzax shahrida tug‘ilgan. 
Filologiya fanlari doktori, shoir.

5-SENTABR
Ravshan MAHMUDOV 

– (1925-1943) Samarqand 
tumanida tug‘ilgan. Ikkinchi 
jahon urush qatnashchisi. 
Qahramon.

Abduvohid JUMABOYEV 
– 1950-yilda Payariq tumanida 
tug‘ilgan. Fizika-matematika 
fanlari doktori.

Murodqosim ABDIYEV – 
1963-yilda G‘allaorol tumanida 

tug‘ilgan. Filologiya fanlari 
doktori.

SHU OYDA 
TAVALLUD 

TOPGANLAR

Hujjatlar shundan dalolat 
beradiki, A.Qahhorovni hibsga 
olishga oldinroq tayyorgarlik 
ko‘rilgan. Chunki Podprigora
ga berilgan orderni 1937-yil 
5-oktabrda O‘zSSR NKVDsin-
ing o‘sha paytdagi rahbari, 
davlat xavfsizligi mayori 
Zagvozdin shaxsan imzolag-
an. Shu yilning 6-oktyabr kuni 
bu hujjatga NKVDning ish-
chi-dehqon militsiyasi bosh-
lig‘i, kapitan Romanov ham 
qo‘l qo‘ygan. Ya’ni, order 
Podprigora qo‘liga tushguni-
cha barcha pog‘onalardan 
o‘tib bo‘lgandi.

Unga nima ayb qo‘yilgan 
edi? Hibsga olish uchun qa-
bul qilingan qarordan parcha: 
“Men, O‘zSSR NKVDsi ish-
chi-dehqon militsiyasi bosh-
qarmasi inspektori Podprig-
ora G.N. Toshkent shahar 
militsiyasi 4-bo‘limi boshlig‘i 
Azizov Qahhorga oid hujjatlar 
bilan tanishib, uning 1900-yil-
da Samarqand shahrida 
tug‘ilgan, shahar militsiyasiga 
ishga kirib, xizmatni o‘tash 
davrida aksilinqilobiy “Milliy 
Ittihod” tashkiloti bilan yaqin 
aloqada bo‘lganiga ishonch 
hosil qildim. U militsiya sa-
fida ishlagan paytida ushbu 
tashkilot a’zolari Qori Zokir 
Xo‘jayev, Akobir Shomansur-
ov va boshqalar bilan munta-
zam aloqa qilgan. Shuning-
dek, qo‘rboshi Hamroqulbek 
va uning otryadi a’zolarini 
qo‘llab-quvvatlagan. 4-mil-
itsiya bo‘limi boshlig‘i bo‘lib 
ishlab turgan paytida, hibsga 
olingunga qadar “Milliy 
Ittihod”ning Toshkentdagi 
rahbarlaridan Ro‘zi Yusupov 
bilan aloqani uzmagan. U bi-
lan aksilinqilobiy mavzularda 
suhbatlashib turgan. Azizov 
ana shu xatti-harakatlari 
tufayli O‘zSSR Jinoyat kodek-
sining 67-moddasida ko‘zda 
tutilgan jinoyatlarni sodir 
etgan. Shulardan kelib chiqib 

Qaror qildim:
Azizov Qahhor O‘zSSR 

JKning 67-moddasiga binoan 
jinoiy javobgarlikka tortilsin. 
U NKVDning davlat xavfsizligi 
boshqarmasi qamoqxonasida 
saqlansin. Azizov xonadonida 
tintuv o‘tkazilsin”.

Shundan keyin bir yil 
davomida unga qo‘yilgan 
“ayblar”ni isbotlash, dalillar 
topish uchun og‘ir tergov-

lar davom etdi. Yo‘q joydan 
o‘ylab topilgan jinoiy ishni 
yanada shishirish NKVD xod-
imlariga ham oson kechmadi.

Tarjimai holining avra-as-
tarini chiqarishdi. Hatto 
Samarqandga borib, uning 
bolalikda sho‘x bo‘lganligi, 
qo‘shni mahalla yoshlari bilan 
nimalarningdir ustida janjal-
lashganligini ham “aniqlab 
kelishdi”. Mana uning ustidan 
tergov davomida to‘plangan 
hujjatlardan ayrimlari. Hatto 
nomi ham aytilmagan, faqat 
imzoning o‘rniga “Istochnik”, 
ya’ni “manba” deb yozib 
qo‘ygan samarqandlik bir 
kishining bergan ko‘rsat-
malari. Bu hujjat 1937-yil 
22-noyabrda to‘ldirilgan:

“Azizov bolaligida ma-
halladagi bezori yoshlarga 
qo‘shilib yurardi. Keyinchalik 
uni (ish topmay yurgan pay-
tlari) ashaddiy aksilinqilob-
chi, millatchi, ChKning sobiq 
xodimi To‘rabek To‘rabekov 
qaramog‘iga oldi. Uning 
yordamida Azizov militsiyaga 
ishga o‘tdi”.

Endi boshqa bir kishi 
bunday ko‘rsatma beryapti: 
“Azizov yoshligida uch-to‘rt 
yil Ozarbayjonda bo‘ldi. 
O‘sha yerda o‘qidi. Qachon-
ki Ro‘zi Yusupov Samarqand 
inqilobiy qo‘mitasining raisi 
bo‘lgach, uning yordamida 
militsiyada xizmat qila bosh-
ladi”.

“U qo‘rboshi Ochilbek 
yigitlari bilan yaqin aloqada 
bo‘lgan. Ularga ko‘maklashib 
turgan”.

“Samarqand, Payariq 
militsiyasida katta militsion-
er bo‘lib ishlagan paytlari 
qandaydir jinoyat sodir etib, 
Marg‘ilongami, Buxorogami 
qochib ketgan”.

Xullas, hech kim ularning 
nechog‘lik rostligini tek-
shirmagan, bir-birini inkor 
etuvchi bunday chalkash 
ko‘rsatmalar ham NKVD 
xodimlari uchun muhim dalil 
sifatida Qahhor Azizovning 
“jinoiy ishi” hujjatlari orasiga 
tikilaverdi. Chunki bu vaqti 
kelib, uning “homiylari” deb 
ko‘rsatilgan To‘ra To‘rabe-
kov ham, Ro‘zi Yusupov ham 
aksilinqilobchi sifatida hibsga 
olingan edi.

Endi Qahhor Azizovning 
tarjimai holiga e’tibor beray-

lik (ma’lumotlar sudda qayd 
etilgan hujjatlardan olindi.) 
Yuqorida aytilganidek, u 
1900-yilda Samarqandda 
tug‘ilgan. Otasi hunarmand 
bo‘lgan. Dehqonchilik bilan 
shug‘ullangan. Sakkiz yoshi-
dan qandolatchiga shogird 
tushib, 1916-yilgacha ishlag-
an. 1916-yil Rossiyaga mar-
dikorchilik ishlariga safarbar 
etilgan. U yerdan 1917-yilda 
qaytib kelgan. 1921-yilda 
militsiya safiga ishga kirgan. 
Avvaliga oddiy militsioner, 
katta militsioner, 1931-yildan 
Samarqand shahar militsiya-
si boshlig‘ining yordamchisi 
vazifalarida ishlagan. 1932-yil 
21-mayda Marg‘ilon tumani 
militsiyasi boshlig‘i etib tay-
inlangan (yuqoridagi ko‘rsat-
malardan birida jinoyat qilib, 
Marg‘ilonga qochib ketdi, 
deyilgan). Shu yil oktabr oyi 
oxirlarida Moskvaga, militsiya 
rahbar xodimlarini tayyorlash 
kursiga o‘qishga yuboriladi. 
Uni bitirgach, OGPUning Bux-
oro tezkor-qidiruv sektorin-
ing rahbarligiga tayinlangan. 
1937-yil boshida Toshkent 
shahar militsiyasi 4-bo‘limi 
boshlig‘i vazifasiga o‘tkazil-
gan.

Hibsga olinayotgan vaqtida 
uning qaramog‘ida 70 yoshli 
onasi Hurmat Azizova, xotini, 
1910-yilda tug‘ilgan Savri Ab-
durahimova va 13 yoshli o‘g‘li 
Vahob Azizov bo‘lgan.

Asosiysi, NKVD xodimlarini 
uning militsiya safida xizmat 
jarayonida amalga oshirgan 
ishlari, o‘g‘ri, qaroqchi va 
boshqa jinoiy unsurlar bilan 
kurashgan davrlari emas, 
“Milliy Ittihod” tashkilotiga 
a’zo bo‘lgan, bo‘lmaganligi, 
aksilinqilobchi sifatida hibsga 
olingan Ro‘zi Yusupov, Nar-
ziqul Ibrohimov bilan nec-
hog‘lik aloqada bo‘lganligi, 
Kogon militsiyasi boshlig‘i 
Ostonaqul Samadov bilan ni-
malar haqida suhbatlashgan-
ligi kabi masalalar qiziqtirardi.

Ana shu davrda xola-
vachchasi Abdurashid Ha-
midovning aksilinqilobchi 
sifatida NKVD tomonidan 
qamalishi yana bir zarba 
bo‘ldi. Keyin esa unga militsi-
ya safida ishlab turib, doimo 
quloqlar va boylar bilan yaqin 
munosabatda bo‘lgan, o‘tgan 
asrning 20-yillarida Qo‘rboshi 

Mahdixo‘ja, Ochilbek, Hamro-
qulbekni qo‘llab-quvvatlagan, 
degan ayblar ham qo‘yildi. 
Uning “aksilinqilobiy ruhdagi” 
odam ekanligini tasdiqlovchi-
lar ham topildi. Rostgo‘y 
va halol kishilar buni inkor 
etishdi.

Toshkentdagi 4-militsiya 
bo‘limi tezkor vakili Karimov: 
“Mening shaxsiy kuzatuv va 
suhbatlardan shuni bilaman-
ki, Azizov Kogon militsiyasi 
boshlig‘i Samadov bilan 
do‘stona munosabatda edi. 
1936-yilda Azizov mehnat 
ta’tili paytida bir necha kun 
xotini bilan Samadovnikida 
yashagan”.

“Shuningdek, u aka-uka 
Beglar va Jamshid Karimovlar 
oshxonasiga kirar edi. Ular 
bilan munosabati yaxshi 
bo‘lgan. Hozir aka-ukalarning 
ikkalasi ham NKVD tomoni-
dan qamoqqa olingan”.

Narziqul Ibrohimov, Tosh-
kentdagi 3-militsiya maktabi 
o‘qituvchi va tarjimoni: “Men 
Azizovni 1926-yildan buyon 
bilaman. “Milliy Ittihod” tash-
kilotiga a’zo ekanligi haqida 
hech narsa eshitganim yo‘q”.

Qozi Baqoxon Allaxo‘jayev: 
“Qahhor Azizovni bilaman. 
Lekin uning qandaydir tash-
kilotga a’zoligi haqida eshit-
ganim yo‘q”.

Vasiliy Davidov, Toshkent 
shahar  militsiyasi 2-uchast-
kasi boshlig‘i: “Azizov 
jinoyat-qidiruv bo‘limi 
boshlig‘i Strukov oldida xalq 
dushmani F.Xo‘jayevni ma-
qtab gapirdi...”.

Jinoyat-qidiruv bo‘limi 
xodimi Afanasiy Korolyov: 
“Azizovning onasi F.Xo‘ja-
yevning onasi bilan qadrdon 
edi. Doimo uning oldiga 
borib turgan. Bundan tash-
qari, Azizovning otasining 
Samarqandda katta magazini 
bo‘lgan...”.

Ahvol shu darajaga yet-
ganki, Qahhor Azizovning 
singlisi Muharram Muxtorova 
avgust oyida unga xat yozib, 
sog‘ligini so‘raydi va ehtiyot-
sizlik qilib, “Hozir ko‘p kishi 
qamalyapti, siz tinchmisiz?”, 
degan gapni ishlatadi. Tintuv 
paytida Q.Azizov uyidan shu 
xat chiqib qoladi. 1938-yil 
4-yanvarda NKVD xodimlari 
uni ham so‘roq qilib, “Nega 
akangdan xavotirlanding yoki 
uning ayblarini bilarmiding”, 
deya qiynab, qistashadi...

Xullas, 1938-yil 7-8-aprel 
kunlari O‘zSSR chegara va 
ichki qo‘shinlar harbiy tri-
bunali boshqa ishlar qatori 
Qahhor Azizov jinoiy ishini 
ham ko‘rib chiqadi va aybi 
biror-bir asosli dalil bilan 
isbotlanmagan bu odamga 
O‘zSSR JKning 60-, 67-mod-
dalarini qo‘llab, o‘lim jazosini 
beradi. Lekin uning SSSR 
Oliy Sudi harbiy kollegiyasiga 
yozgan shikoyati ushbu organ 
tomonidan ishning 1938-yil 
28-sentabrda qayta ko‘ril-
ishiga sabab bo‘ladi. SSSR 
Oliy Sudi harbiy kollegiyasi 
Turkiston Harbiy okrugi harbiy 
tribunali qarorini bekor qilib, 
Qahhor Azizovga 5 yil qamoq 
jazosi belgilaydi.

Uning ushbu muddatni 
Arxangelsk viloyatidagi qamo-
qxonalarda o‘tagani ma’lum. 
Lekin negadir bu muddat o‘n 
yilga cho‘zilib ketgan. Qahhor 
Azizov Samarqandga 1947-yil 
yanvar oyida qaytib kelgan. 
Shundan so‘ng u yana ikki 
yildan ziyodroq umr kechirib, 
1949-yilda vafot etadi.

Ha, boshidan kechirgan 
nohaq azoblar, qariyb o‘n yil 
shimolning sovuq havosida 
qiynalib yashash o‘zining 
mash’um tamg‘asini bosib 
ketgan edi...

Muzaffar MUQIMOV,
SamDU tuzilmasidagi 
Qatag‘on qurbonlari 

xotirasi muzeyi 
direktori.

Subh uyg‘onib avval Subhoningga shukr qil,
Har lahzasi g‘animat, imkoningga shukr qil.

Olam qutlug‘ darsxona, muallimi yagona,
Ibrati ham farzona bog‘boningga shukr qil.

Ravshan etib ko‘ngilni, tuyg‘uga o‘rab dilni,
Jannat vasfi tarona bo‘stoningga shukr qil.

Oshiq bo‘lib uyg‘ongin, yorni dilga solgin,
Porlagan xurshid, mohi toboningga shukr qil.

Ko‘rganingni hikmat bil, har maylda himmat qil,
Umr otlig‘ omonat mehmoningga shukr qil.

Ezgu savobni sayla, elga yaxshilik ayla,
Sen ham safida bo‘lgan karvoningga shukr qil.

Kibrlanma, Uni bil, boringni ayla tabdil,1

Oppoq-oydin yo‘l uchun darboningga shukr qil.

Ey, Suyundiq, xush niyat bilan yashnar jamiyat,
Haq so‘zga qilmay minnat mezoniga shukr qil.

1 Tabdil – o‘zgartirish, poklash

1937-yil 8-oktabr kuni O‘zSSR NKVDsi ishchi-dehqon militsiyasi bosh-
qarmasi alohida inspeksiyasining katta inspektori Podprigora Toshkent 
shahar 4-militsiya bo‘limi boshlig‘i Qahhor Azizovni hibsga olish haqida 
qaror qabul qiladi. Aslida Respublika poytaxti Toshkent shahar militsiya-
si rahbarlaridan birini hibsga olish uchun mustaqil ravishda qaror qabul 
qilishiga uning vakolati yetarli bo‘lganmi, bo‘lmaganmi – bizga qorong‘i. 
Lekin har qalay bu ishni amalga oshirish unga topshirilgan edi...

Ijtimoiy-siyosiy, ilmiy-
ma’rifiy, tarixiy va 
ommabop yo‘nalish
da chop etilgan ush-
bu jurnal Samarqand 
davlat universiteti 
muassisligida tayyor-
lanmoqda.

Rangli va yuqori sifat-
ga ega jurnal Samarqand 
tarixini keng yoritish va 
targ‘ib qilishni, Samarqand
da tug‘ilgan, yashagan, 
faoliyat ko‘rsatgan ulug‘lari
miz hayotini yoshlarimiz-
ga ibrat qilib ko‘rsatishni 
maqsad qilgan. Unda 
nafaqat Samarqand, bal-
ki mamlakatimiz va dunyo 
ziyolilarining Samarqand 
tarixi, yu tavsifi haqidagi 
maqolalari, tadqiqotlari, tak-

lif va mulohazalariga keng 
o‘rin ajratiladi.

Buni jurnalning 1-sonida 
ham yaqqol ko‘rish mum-

kin. Sahifalarda Nobel mu-
kofoti laureati Aziz Sanjar, 
AQShning Texas universi-
teti professori Anvar Zohi-
dov, Kaliforniya universiteti 
professori Sharof Tug‘izov, 
akademik Muhsin Ashurov, 
fan arbobi Rustam Xolmu
rodov, tarixchi Amriddin 
Berdimurodov va o‘nlab 
mamlakatimiz olimlarining 
maqolalari chop etilgan.

Mustaqilligimizning 33 
yilligiga sovg‘a bo‘lgan 
“Samarqandim” barcha
ning ma’naviy mulkiga 
aylanadi.

“Samarqandim” 
jurnalining ilk soni nashrdan chiqdi

Toshkent shahrida 
“Eng ulug‘, eng aziz” 
ko‘rik-tanlovi g‘oliblari
ni taqdirlash marosimi 
o‘tkazildi.

O‘zbekiston Respublikasi 
mustaqilligining o‘ttiz uch yilligiga 
bag‘ishlangan tanlov yakunlariga 
ko‘ra, bulung‘urlik faxriy jurna
list, “Qadriyat” ijtimoiy-siyosiy, 
huquqiy gazetasining Samarqand 
viloyati bo‘yicha muxbiri Xolboy 
Qosimov ham g‘oliblar safidan 
joy oldi.

Hamkasbimizni ushbu e’tirof 
bilan qutlaymiz!

Bulung‘urlik 
faxriy jurnalist 
g‘oliblar safida

Boshim og‘riydi ba’zan,
Ko‘nglim og‘riydi ba’zan.
Boshni bordir davosi,
Ko‘ngil nisori bormi?

Tanim charchaydi ba’zan,
Umid charchaydi ba’zan.
Jussaga yetar hordiq,
Umid osori bormi?

Uyqum kelmaydi ba’zan,
Turgim kelmaydi ba’zan.
Xab dorilar topilar,
Loqaydni kori bormi?

Omadlar ketar ba’zan,
Armonlar yetar ba’zan.
Omad kelsa, dilim shod,
Armon madori bormi?

Himmat o‘raydi ba’zan,
Minnat o‘rtaydi ba’zan
Himmatga himmatim bor,
Minnatga dori bormi?

Hayron bo‘laman ba’zan,
Nolon bo‘laman ba’zan.
Hayronligim hayratim,
Nolon mozori bormi?

Ey, Suyundiq, ba’zan ko‘p
O‘tirmagin xunob bo‘p.
Fikr aylab shukur qil,
Oson bozori bormi?

Husningga hayratim oshib, qaytadan –
Rasmingni yurakka chizgim keladi.
Qaynoq quchog‘ingdan ketolmay, Vatan –
Olis qishloqlarni kezgim keladi.
Mo‘jizaga do‘nar bunda har fasl,
Ko‘zlar qamashadi tarovatidan.
Bahori beqiyos, kuzi serhosil,
Qish qo‘rqar yozining haroratidan.
Bepoyon dalalar, purviqor tog‘lar
Dilimizga solar Vatan rasmini.
Suv yoqalab bunyod bo‘lgan qishloqlar,
Yerga mehr bermoq – hayot mazmuni.
Mudom ezgulikka ochiq eshigi,
Mehr isi anqir quchoqlaridan.
Dunyoga taralar Vatan qo‘shig‘i –
Mening ozod yurtim qishloqlaridan!

Orif TO‘XTASH.

Suyundiq Mustafo NURATOIY.

Gazetaning navbatdagi soni 2024-yil 5-sentabr, payshanba kuni chop etiladi.


